
Parivardhita MAngala Ashtakam

పరివర్ధితమఙ్గలాష్టకమ్  

హేరమ్బః సురపూజితో గుణమయో లమ్బోదరః శ్రీయుతః
శ్రీశుణ్డో  గజకర్ణకో  గజముఖో గమ్భీరవిద్యాగుణీ ।

గౌర్యాః పుత్రగణేశ్వరో  హరసుతో గోవిన్దపూజాకృతో
యాత్రాజన్మ -వివాహకార్యసమయే కుర్యాత్సదా మఙ్గలమ్  ॥ ౧॥

శ్రీమత్పఙ్కజవిష్టరో   హరిహరౌ వాయుర్మహేన్ద్రోఽనల -
శ్చన్ద్రో  భాస్కరవిత్తపాలవరుణ-ప్రేతాధిపో  నైఋతిః  ।

ప్రద్యుమ్నో  నలకూబరః సురగజశ్చిన్తామణిః కౌస్తుభః
స్వామీ శక్తిధరశ్చ లాఙ్గలధరః  కుర్వన్తు నో మఙ్గలమ్  ॥౨॥

గఙ్గాగోమతి -గోపతిర్గణపతి -గోవిన్దగోవర్ధనో 
గీతా-గోమయ-గౌరిజో-గిరిసుతా-గఙ్గాధరో  గౌతమః ।

గాయత్రీ గరుడో గదాధరగయా గమ్భీరగోదావరీ
గన్ధర్వగ్రహగోపగోకులగణాః   కుర్వన్తు నో మఙ్గలమ్  ॥ ౩॥

నేత్రాణాం  త్రితయం  శివం పశుపతిమగ్నిత్రయం  పావనం
యత్తద్విష్ణుపదత్రయం   త్రిభువనం  ఖ్యాతం చ రామత్రయమ్  ।

గగావాహపథ త్రయం  సువిమలం వేదత్రయం  బ్రాహ్మణం
సన్ధ్యానాం  త్రితయం  ద్విజైరపి  యుతం కుర్వన్తు నో మఙ్గలమ్  ॥ ౪॥

వాల్మీకిః సనకః సనన్దనమునిర్వ్యాసో  వసిష్ఠో భృగు-

ర్జాబాలిర్జమదగ్నిరాపజనకా   గర్గాగిరోగౌతమాః  ।
మాన్ధాతా  భరతో నపశ్చ సగరో జన్యో దిలోపో నృపః

పుణ్యో ధర్మసుతో యయాతి-నహుషః కుర్వన్తు నో మఙ్గలమ్  ॥ ౫॥
గౌరీ శ్రీరదితిః  సపర్ణజననీ  కద్రుమహేన్ద్రప్రియా  

సావిత్రీ చ సరస్వతీ చ సురభిః సత్యవ్రతాఽరున్ధతీ   ।
సత్యా జామ్బవతీ చ రుక్మభగినీ స్వాహా పితౄణాం ప్రియా

వేలా పామ్బునిధేః సమీనమకరాః కుర్వన్తు నో మఙ్గలమ్  ॥౬॥

శేషస్తక్షకకాలకూటకుముదాః పద్మా తథా వాసుకి-
ర్యః కర్కోటకశఙ్ఖపద్మక  ఇతి ఖ్యాతాశ్చ యే పన్నగాః ।

అన్యే కాననగహ్వరేషు జలధౌ యే చాన్తరిక్షస్థితా -

స్తే ప్రాతః  స్మరణేన చ ప్రతిదినం  కుర్వన్తు నో మఙ్గలమ్  ॥ ౭॥
గఙ్గా సిన్ధు సరస్వతీ చ యమునా గోదావరీ నర్మదా

కావేరీ సరయూ మహేన్ద్రతనయా  చర్మణ్వతీ వేణికా ।
క్షిప్రా వేత్రవతీ  మహాసరనదీ ఖ్యాతా గయా గణ్డకీ

పూర్ణజలైః   సముద్రసహితాః  కుర్వన్తు నో మఙ్గలమ్  ॥౮॥
లక్ష్మీః కౌస్తుభపారిజాతకసురాజ ధన్వన్తరిశ్చన్ద్రమాః

గావః కామదుఘాః సురేశ్వరగజో రమ్భాదిదేవాఙ్గనాః  ।
అశ్వః సప్తముఖస్తథా హరిధనుః శఙ్ఖో విషశ్చామృతం

రత్నానీహ చతుర్దశ  ప్రతిదినం  కుర్వన్తు నో మఙ్గలమ్  ॥౯॥
బ్రహ్మజ్ఞానరసాయనం   శ్రుతికథా  సద్వైద్యకం  జ్యోతిషం

వ్యాకరణం చ ధనుర్ధరం  జలతరం మన్త్రాక్షరం  వైదికమ్  ।
కోకం వాహనవాజినం నటనృతం సమ్బోధనం చాతురీ

విద్యానామ చతుర్దశప్రతిదినం   కుర్వన్తు నో మఙ్గలమ్  ॥ ౧౦॥
బ్రహ్మా  వేదపతిః శివః పశుపతిః సూర్యో గ్రహాణాం  పతిః

శుక్రో దేవపతినలో నరపతిః స్కన్దశ్చ  సేనాపతిః ।
విష్ణుర్యజ్ఞపతిర్యమః   పితృపతిస్తారాపతిశ్చన్ద్రమాః

ఇత్యేతే పతయః సుపర్ణసహితాః  కుర్వన్తు నో మఙ్గలమ్  ॥ ౧౧॥
అశ్వత్థో వటచన్దనౌ  సురతరుర్మన్దారకల్పద్రుమౌ 

జమ్బూ-నిమ్బ-కదమ్బ చూతసరలా వృక్షాశ్చ యే క్షీరిణః ।
స్వర్గే యే పారిజాతకసురా వైభాజితే  రాజితే

రమ్యే చైత్రరథే   చ నన్దనవనే  కుర్వన్తు నో మఙ్గలమ్  ॥ ౧౨॥
ఇతి పరివర్ధితమఙ్గలాష్టకం    సమ్పూర్ణమ్  ।

